
A obra Educacion literaria y artistica: conflictos sociales y bélicos, coordinada
polas docentes e investigadoras Carmen Franco-Vizquez e Blanca-Ana Roig
Rechou, foi editada en maio de 2017 pola Editorial Grad e con ela visibilizase
a representacion dos conflitos sociais e bélicos a través da Literatura infantil
e xuvenil, a0 mesmo tempo que se pon de manifesto a importancia que estas
propostas tefien na educacion literaria e artistica dos mdis novos. Tal e como
se recolle na lapela da cuberta, esta publicacién forma parte da serie de Di-
ddctica de ln lengua y de la literatura/ Diddctica de las ciencias sociales, polo que a
Lingua, a Literatura, a Arte, as Ciencias Sociais e a Did4ctica son os territo-
rios cognitivos polos que transita esta obra. Dende eles apélase especialmente
aos profesionais da mediacion, dos que se agarda, ademais, que atopen neste
libro unha ferramenta efectiva para incentivar a curiosidade e a reflexiéon do
seu alumnado en torno a este tema. No resumo da contracuberta, definense
dous obxectivos fundamentais da obra: potenciar un lectorado cada vez mais
competente, tanto na lectura de imaxes como de texto, e favorecer e apoiar
o desenvolvemento de proxectos multidisciplinares e innovadores que tefian
como eixo a temdtica do conflito social e bélico.

O deseiio, a cargo de Marfa Tortajada, apréciase no coidado da cuberta,
en tons verdosos e con xeometria calidoscopica, na que se advirte a calidez e
a suavidade ao tacto do seu laminado mate. A contracuberta, con tipografia
branca sobre fondo verde, incorpora unha sintese do libro e esta informacién
complétase cunhas lapelas negras que engaden outra informaciéon comple-
mentaria sobre as autoras e a edicion.

O libro ofrece un conxunto de dez estudos realizados por diferentes in-
vestigadoras do grupo de Investigacion Liter21, da Universidade de Santiago
de Compostela, que son tamén compoientes da asociaciéon ELOS e da de-
nominada Elos-Galicia. Tal e como se cita na primeira solapa, xorde como
resultado das reflexions realizadas no marco do proxecto de investigacion
“Tematologia y Métodos. Las guerras en la narrativa juvenil en el Marco
Ibérico”, cofinanciado polo Ministerio de Economia y Competitividad e o
Fondo Europeo de Desarrollo Regional 2007-2013 (FEDER) (MI-NECO-
FEDER). Malia ter un punto de partida colectivo, arroupado por outras pu-
blicacions previas que investigan tamén arredor do tema, a perspectiva de
cada capitulo € persoal e especifica, de xeito que o conxunto pode presumir
de amosar unha mirada rica e multiple sobre o tema. A lifia estrutural seguida
¢ sinxela e os diferentes textos sucédense na orde alfabética dos nomes das
stas autoras. S6 os precede un indice e unha introducién moi sintética onde
quedan definidos os obxectivos tltimos que persegue a obra e unha revisién
moi esquemitica do seu contido.

O primeiro capitulo, da docente e investigadora Eulalia Agrelo, titdla-
se “Agustin Ferndndez Paz: educacion literaria y conflictos sociales”. Agrelo
reivindica nel a figura do autor galego como escritor de referencia, eloxiando
a stia contribucién 4 educacién literaria e social do seu lectorado. O punto
de vista inicial achégase a un Fernandez Paz lector para dar a cofiecer como
foi a conformacién do seu imaxinario ata converterse en escritor. Dese xeito
Agrelo sinala aquelas obras (literatura, cémic, cinema...) que configuraron
a sua traxectoria como lector e fala tamén do seu labor docente, precursor
dunha educacién literaria afastada do ensino mdis tradicional na que se evi-
dencia ademais un compromiso coa renovacién pedagéxica en lingua galega.
A figura do escritor amésase como a dun observador atento e reflexivo do seu
contexto, un “cronista” que converte a sia obra en testemufio dos conflitos
sociais do momento removendo a conciencia e apelando 4 mirada critica do
lectorado. Neste primeiro capitulo Eulalia Agrelo detense naquelas obras de
Fernandez Paz que ilustran as grandes problematicas: de exclusion, ecoléxi-
cas, multiculturalidade, perda de valores, civismo... conformando unha selec-
cién de grande utilidade para traballar nas aulas.

A continuacion, en “Conflictos sociales en tres novelas juveniles premia-
das”, Mar Fernidndez Vizquez alude e xustifica a importancia clave de varios

s

conceptos na metodoloxia da educacion literaria: “lector comin”, “intertex-

intertexto lector”, “intertexto discursivo”, que servirdn de punto de par-
tida para a andlise de tres obras da narrativa xuvenil: Una babitacion en Babel
(2009), Paraules emmetzinades (2010) e EI festin de la muerte (2012), onde a
temadtica xira ao redor do conflito social a nivel identitario, cultural e ideold-
xico. Préstase especial atencion 4 recepcion da obra literaria para entender a
estreita vinculacion dos conceptos citados e insistese na necesidade de trans-
formar os conflitos sociais mentres se potencia a comprensién do Outro.

M?* del Carmen Ferreira contintia a defender no terceiro capitulo a necesi-
dade de reflexionar co lectorado infantil e xuvenil sobre as consecuencias ne-
gativas que sup6n calquera conflito, neste caso, unha guerra. No seu estudo
“Educacion literaria y valores: la Segunda Guerra Mundial en una seleccion
de dlbumes narrativos” Ferreira xustifica como o tema da guerra estd presen-
te na realidade dos mdis novos a través dos medios de comunicacion e, pese a
iso, segue a estar considerado en moitas ocasiéns un tema tabu pola sta crue-
za ou dramatismo e inadecuado para o traballo coa infancia. A autora deste
capitulo analiza a través de cinco dlbums: Rose Blanche (1985), de Christophe
Gallaz e Roberto Innocenti; Otto: The autobiography of a Teddy Bear (1999),
de Toni Ungerer; Sauve-toi Elie! (2003), de Elisabeth Brami e Bernanrd Jeu-
net; Erika’s Story (2003), de Ruth Vander Zee e Roberto Innocenti, e Fume
(2008), de Antén Fortes e Joanna Concejo), as potencialidades destas obras
para promover valores positivos nos mdis novos (educacién pola paz, solida-
riedade, interculturalidade...), engadindo ao final do capitulo unha relacién
de actividades coas que se poderia traballar con esta tematica.

No capitulo catro, Carmen Franco-Vizquez presenta a través do seu estu-
do, “Apuntes sobre las relaciones entre el arte y los conflictos bélicos” unha
revision pola historia da arte na que selecciona aquelas obras e artistas que
traballaron no binomio arte-guerra. Fai mencién tanto a aquelas representa-
ciéns centradas en destacar o cardcter heroico do conflito coma aos traballos
de encomenda nos que a liberdade creativa vén definida pola persoa que fai
a encarga, pasando por propostas nas que o foco recae na poboacién civil e
ofrece, entdn, a imaxe do dramatismo atroz e das consecuencias da traxedia.
Incluso se coloca na perspectiva do artista que vive nun contexto de guerra
e reflexionase sobre como esta condiciona as sias propostas creativas (século
XX das Vangardas artisticas europeas). O capitulo complétase cun espazo
dedicado 4 censura para rematar con outro apartado centrado nas propostas
que dende a arte contempordnea se vefien realizando ao redor do tema. Para

rematar, a autora lembra a potencialidade que a educacion artistica ten no
contexto da aula para traballar sobre o conflito, sexa este bélico, social ou
individual.

Rocio Garcia Pedreira, coa sia proposta “Leer, sentir, aprender: el horror
nazi a través de dos obras con protagonista infantil de John Boyne”, incide
novamente no tratamento que dende os medios de comunicacién se fai do
conflito bélico, defendendo a capacidade da literatura para paliar a insensibi-
lizacién ao acentuar a sia dimensién emocional e promover o contacto efec-
tivo entre lector e texto, permitindolle ao lectorado, en definitiva, empatizar
co protagonista a0 mesmo tempo que interioriza os acontecementos. (arcia
Pedreira exemplifica coa andlise de ddas obras do escritor irlandés John Boy-
ne: El nifio con el pijama de rayas (2007) e El nifio en la cima de ln montaiia (2016)
a sta defensa do valor da literatura, neste caso xuvenil, para posibilitar que o
lectorado mdis novo conecte emocionalmente con realidades moi diversas a
partir de obras que tefien en conta a singularidade do perfil ao que se dirixen.

Isabel Mocifio, en “Conflictos sociales en la narrativa juvenil gallega: un
itinerario posible”, comeza o seu escrito introducindo o caso da literatura
xuvenil, achegando consideraciéns e valoracions xerais sobre as sdas carac-
teristicas e reflexionando sobre o papel do mediador na educacion literaria
destes lectores. Logo traza un percorrido pola literatura de mediados do sé-
culo XX a partir dunha seleccion persoal de obras que conseguiron facer
visibeis certos conflitos sociais. Xunto a elas, aparecen tamén referencias a
pezas cinematograficas que complementan coa linguaxe audiovisual algunhas
das problematicas tratadas. Mocifio insiste na tltima pdxina na oportunidade
que estas obras supoiien para descubrir valores, impulsar o sentido critico e a
reflexion persoal e tamén achegar aos mozos e mozas os conflitos sociais do
seu tempo ou do pasado recente. Unha lectura acorde aos seus intereses que
contribie tamén 4 adquisicion de competencias comunicativas e literarias in-
cidindo especialmente no hébito lector.

No capitulo sete, Marta Neira centra a sia proposta na representacion da
muller refuxiada co seu texto “El reflejo de las mujeres refugiadas en la narra-
tiva infantil y juvenil gallega. Un par de ejemplos para trabajar en las aulas”.
Neira comeza recordando a importancia que na actualidade ten a educacién
literaria dende os niveis educativos da Educacién Primaria e a grande opor-
tunidade que tefien os mediadores para implicar o alumnado nun proceso

duradeiro e eficaz de formacién lectora. Asi mesmo, recorda a responsabi-
lidade de visibilizar a crueza que supén un conflito bélico e o papel que as
mulleres tefien desempefado neles. A autora defende a través da andlise de
dtas obras: Masd fard bo dia (1993), de Luce Fillol, e Tristes armas (1994), de
Marina Mayoral, o emprego da literatura na aula para promover a reflexion
do estudantado sobre momentos histéricos que non viviron e que permane-
ceron ignorados, falseados ou silenciados.

Verénica Pousada co traballo titulado “Los conflictos en las creaciones
poéticas de Shel Silverstein” céntrase na figura do polifacético Shel Silvers-
tein para reivindicar as posibilidades que a sa obra ofrece para traballar na
aula dende o punto de vista literario e artistico calquera tema, por inadecua-
do que pareza. Pousada destaca do traballo de Silverstein a sia capacidade
subversiva para cuestionar as convencions estabelecidas e romper tamén cos
prexuizos vinculados 4 Literatura infantil e xuvenil. Céntrase para o seu es-
tudo en tres poemarios, exemplos que tratan situaciéns conflitivas como a
morte, a guerra ou a violencia: Where teh Sidewalk Ends, A Light in the Attic
e Falling Up: Poems and Drawings, onde S.Silverstein € autor tanto do texto
como das ilustracions.

Blanca-Ana Roig en “Conflictos sociales y bélicos en la planificacion de
la educacion literaria” inicia o seu texto co foco posto na educacién literaria
como metodoloxia. Nas primeiras liflas do escrito alude 4 sia importancia
fundamental, diferencidndoa do ensino da literatura e recordando as stas ca-
racteristicas e potencialidades. Logo desta entrada, céntrase xa nunha das
temdticas considerada tabi durante moito tempo, a representaciéon do con-
flito bélico e social, para defender a sta presencia no contexto da Literatura
infantil e xuvenil do século XXI e na planificacién da educacion literaria.
Con este obxectivo detense e recomenda seis dlbums que non deberian faltar
nunha primeira seleccién. Finaliza o traballo chamando a atencion dos me-
diadores lexislativos a que se involucren, xunto con especialistas da materia,
na realizacién de plans lectores voluntarios que axuden os mediadores e con-

sigan aflanzar unha lectura variada que non exclia temas por consideralos
“dificiles”.

Por dltimo, e completando o conxunto de estudos recollidos neste libro,
engiadese “Fracturas identitarias y educacién literaria: migracién e integra-

cion social en Dicen que soy drabe, de Soraya Nini”. O autor, Juan José Varela

toma a novela autobiografica de Soraya Nini, Is disent que je suis une beurette
(1993), e a correspondente adaptacién cinematogrifica, Samia (2000), para
facer visibel, a través dun estudo minucioso, como, a través da literatura, o
espectador € quen de mergullarse nun conflito identitario, o que se dé na pel
da protagonista, Samia, mentres descifra os conceptos de pertenza e nacion,
identidade nacional e rexional francesa.

Co convencemento da potencialidade que este tipo de propostas tefien
para o conxunto da comunidade educativa péchase esta publicacién colec-
tiva, da que podemos destacar a importante aposta pola educacion literaria
e artistica. Educacion literaria y artistica: conflictos sociales y bélicos aborda, den-
de multiples perspectivas, un tema de por si poliédrico, a representacion do
conflito bélico e social na LIX. Nela recllense exemplos, tanto de conflitos
actuais como historicos, temdticas tabu, problemadticas atemporais, de iden-
tidade nacional e individual, problematicas especificas de contextos rurais ou
urbanos... Grazas 4 riqueza de enfoque pola que se aposta: estudos xerais e
especificos, seleccions de obras, anilises, reflexions teéricas... o lectorado,
especialmente as/os docentes, poderd atopar nesta obra un instrumento de
activacion, multiples referencias motivadoras e material de apoio para tratar
e facer visibel este tema na aula. Asi, tal como afirma Roig na sta achega,

Trabajar con este lectorado temas dificiles, representados en obras realistas, es
una forma importante de ir creando el imaginario de los mds jévenes con sim-
bolos, mitos, estereotipos y motivos que la literatura reescribe a través de los
tiempos y ayudardn a que la memoria funcione como antidoto de la repeticion
(Roig, 2017:164).

